
జలముల లెస్సగాఁ గలపి తజ్జలములఁ

        గాండంపుటలుఁగులు గ్రాఁచి ముంచి,

నెడలఁగఁ దివియుచో విశిఖంపుటలుఁగుల

        నెఱి మూఁడువర్ణముల్ నిలుపవలయు,



	 







	గీ.	
అరసి తెలిచాయ కొన్నిటి యలుఁగులందు

నసితవర్ణంబు కొన్నిటి యలుఁగులందు

నిటు లుభయమిశ్రమగు పాల యీఁకవర్ణ

మనఁ బదంబుగాఁ గొన్నిటి యలుగుఁలందు.

	వ.	
వెండియు నిట్లు పద నునిచి వేర్వేఱ ధవళవర్ణంబులును, కృష్ణవర్ణం

బులును, తదుభయమిశ్రవర్ణంబులునుంగా విశిఖంపుటలుంగు లేర్ప

ఱచుటకు ఫలం బాకర్ణింపుము.

	చ.	
అలుఁగవదాత మైనఁ బద నందెడు బాణము ప్రాణిభేదకం

బలుఁగు వినీలమైనఁ బద నందెడు కాండము దారుభేదకం

బలుఁగుల పాలయీఁక విధమౌ పద నందెడు సాయకం బయః

ఫలకవిభేదనం బనుచుఁ బల్కదు రాదిమచాపశిక్షకుల్.

ఇంక పక్షప్రకారం బుపన్యసించెద నాకర్ణింపుము.

	క.	
పత్రమ్మును వాజమ్ము ప

తత్రమ్ము గరు త్తనంగఁ బక్షాహ్వయముల్

ధాత్రిం గనఁదగు శుభచా

రిత్రా గరి ఱెక్క యనఁగఁ బృథివిం దెనుఁగుల్.

	గీ.	
పృథివి నారాచములలోన రెండిటికిని

విను తులాదండ నిభశరంబునకుఁ దక్క

బాణముల కెల్ల గరు లేరుపరతు రవియుఁ

గంకగృధ్రమయూరపక్షములు సుమ్ము.

	వ.	
మఱియు నొక్కవిశేషంబు గల దాకర్ణింపుము.

		 ఈ పేజీలో చివరి మార్పు 23 జూన్ 2021న 12:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

